
என்ற இந்தப் பயனுள்ள 
நூலை வழங்குவதில் 
பெருமிதம் க�ொள்கிற�ோம்.

நாள் முழுக்கப் பணிபுரியும் சூழலைப் பண்பாடு க�ொண்டதாக மாற்றி
வேலை, த�ொழில் மற்றும் வியாபாரம் ஆகியவற்றை சிறப்பாகச் செய்து 

வாழ்வில் உன்னதமான உயர்வுகளைப் பெறுவதற்கு வழிகளைக் காட்டும்

மதிப்பிற்குரியவர்களுக்கு...
வணக்கம். 

நாம் உண்ணும் உணவு, உடுத்தும் உடை, பேசும் 
ம�ொழி, பழகும் விதம் என ஒவ்வொன்றிலும் பண்பாடு 
நிறைந்திருக்கிறது. அது தனிப்பட்ட ஒருவருக்குச் 
ச�ொந்தமானது அல்ல. பலரும் ஒன்றிணைந்து 
உருவாக்குவது. ஜப்பானில் ப�ொது இடத்தில் ஒரு 
குப்பை இருந்தால், அதை யார் முதலில் பார்க்கிறார�ோ 
அவர் குனிந்து எடுத்து குப்பைத்தொட்டியில் 
ப�ோடுவார். ‘யார�ோ ப�ோட்ட குப்பை, அதை நாம் ஏன் 
எடுக்க வேண்டும்’ என்று நினைக்க மாட்டார். ப�ொது 
இடங்களில் தூய்மையைப் பராமரிக்கும் பழக்கம் 
குழந்தைகள் முதல் பெரியவர்கள் வரை எல்லோரிடமும் 
இருக்கும். யார் என்றே தெரியாத ஒருவர் ப�ோட்ட 
குப்பையை அகற்றத் தயாராக இருப்பவர்கள், 
ஒருப�ோதும் அவர்கள் குப்பையைப் ப�ோடமாட்டார்கள். 
ஒவ்வொரு தனிமனிதனிடமும் இருக்கும் இந்தப் பண்பு, 
ஒரு நாட்டின் பண்பாடாகப் ப�ோற்றப்படும். 

நம் பண்பாடு மிக உயர்வானது. குடிசை வீட்டிலும் 
சிறிய திண்ணை இருக்கும். களைப்புடன் வருகிறவர்கள் 
அங்கு அமர்ந்து இளைப்பாறி மீண்டும் பயணத்தைத் 
த�ொடர்வார்கள். தங்கள் வயிறு நிறையாமல் ப�ோனாலும் 
இரவில் க�ொஞ்சம் உணவையாவது மிச்சம் வைக்கும் 
பழக்கம் ஏழைகளின் வீட்டிலும் இருக்கும். இரவு 
திடீரென உறவினர�ோ நண்பர�ோ வந்துவிட்டால், 
அவர்கள் பசிய�ோடு இருக்கக்கூடாது என்பதே 
காரணம். இத்தகைய தனித்துவமான பண்பாடு 
இருக்கிற ஒரு சமுதாயம், நாகரிகத்தில் உயர்ந்து 
நிற்கிறது. 

நாம் பணிபுரிகிற இடமும் பண்பாடு உள்ளதாக 
இருந்தால்தான் பாதுகாப்பும், வளர்ச்சியும் கிடைக்கும். 
ஒரு நிறுவனத்தின் வெற்றியை அதன் கட்டிடம், 
த�ொழில்நுட்பம், முதலீடு மட்டுமே தீர்மானிப்பதில்லை. 
அங்கு ஊழியர்கள் கடமையுணர்வுடன் வேலை 
செய்கிறார்களா, உண்மையாக உழைப்பவர்களுக்கு 
நிறுவனம் உரிய மதிப்பளிக்கிறதா, நிறுவனத்தால் 
ஊழியர்களும் ஊழியர்களால் நிறுவனமும் 
வளர்ச்சி அடைகிறார்களா, இந்த இருதரப்பும் 
இணைந்து வாடிக்கையாளர்களின் நம்பிக்கையைப் 
பெறுகிறார்களா என்பதெல்லாம் முக்கியம். பணி 
நேரத்தைத் திறம்படக் கையாளுவது, ப�ொறுப்பை 
ஏற்றுக்கொள்வது, உடன் வேலை செய்பவர்களை 

மதிப்பது, குழு உணர்வுடன் செயல்படுவது, தவறுகளில் 
இருந்து கற்றுக்கொள்வது, புதுமையை ஊக்குவிப்பது, 
வேலைக்கும் தனிப்பட்ட வாழ்க்கைக்கும் சமநிலையை 
உருவாக்குவது ப�ோன்றவற்றின் த�ொகுப்பே பணியிடப் 
பண்பாடு. 

இத்தகைய பண்பாடு நிறைந்த நல்ல பணிச்சூழலில் 
எவரும் சம்பளத்திற்காக மட்டும் வேலை செய்வதில்லை. 
‘இந்த இடத்தில் நான் முக்கியமான நபர். நான் செய்கிற 
பணி முக்கியமானது. அதைப் ப�ொறுப்புணர்வுடன் 
செய்யவேண்டும்’ என்கிற உணர்வுடன் இருப்பார்கள். 
க�ொடுத்த வேலையைச் செய்வத�ோடு நிற்காமல், புதிய 
புதிய சிந்தனைகளுடன் செயல்படும் செயல்திறன் 
மிக்க பணியாளர்கள் இருந்தால் நிறுவனம் 
வளர்ச்சிப்பாதையில் த�ொடர்ந்து வெற்றிநடை ப�ோடும். 

உலகம் முழுவதும் த�ொழில் சாம்ராஜ்ஜியத்தை  
நிறுவி இருக்கும் பெரிய பெரிய த�ொழில்  
நிறுவனங்களில் நிச்சயம் தனித்துவமான 
பணியிடப் பண்பாடு இருக்கும். உதாரணமாக, 
‘பெரிய மாற்றத்திற்காகக் காத்திருக்க வேண்டாம்.   
நேற்றைவிட இன்று 1% நம் வேலையை சிறப்பாகச் 
செய்யவேண்டும்’ என ம�ோட்டார் வாகனங்கள் 
தயாரிக்கும் ட�ொய�ோட்டா நிறுவனம் தன் க�ொள்கையை 
வகுத்தது. ஊழியர்களிடம் அதை விளக்கிப் பயிற்சி 
அளித்தது. திறன்கூட்டும் இந்தப் பண்பாடு,  
ட�ொய�ோட்டா நிறுவனம் உற்பத்தி செய்கிற ஒவ்வொரு 
வாகனத்திலும் பிரதிபலிக்கும். வாடிக்கையாளர்கள் 
நம்பிக்கையுடன் அந்நிறுவனத் தயாரிப்பை 
வாங்குவார்கள்.  

இந்தியரான சத்யா நாதெள்ள, மைக்ரோசாப்ட் 
நிறுவனத்தின் தலைமைப் ப�ொறுப்பு ஏற்றபிறகு  
ஊழியர்களிடம் ஒரு புதிய பண்பாட்டை அறிமுகம் 
செய்தார். ‘எல்லாம் நமக்குத் தெரியும்’ என்று 
நினைக்காமல், ‘இன்று வேலையில் புதிதாக ஒன்றை 
கற்றுக்கொள்ளப் ப�ோகிறேன்’ என்கிற சிந்தனையுடன் 
பணிபுரியும் க�ொள்கையை அவர் ஒவ்வொருவரிடமும் 
உருவாக்கினார். ‘எல்லாம் நமக்குத் தெரியும்’ என்று 
ஊழியர்கள் நினைத்துவிட்டால் அதன்பிறகு கற்றல் 
பண்பு  இருக்காது. காலம் மாறிக்கொண்டே இருக்கிறது. 
ப�ோட்டி பெருகிவருகிறது. கம்ப்யூட்டர் வந்த பிறகு 
டைப்ரைட்டிங் மெஷினை வைத்துக்கொண்டிருந்தால், 
காலத்திற்குப் ப�ொருந்தாமல் ப�ோய்விடுவ�ோம்.  

ஏ.ஐ ப�ோன்ற புதிய த�ொழில்நுட்பங்கள் பற்றிய புரிதல் 
இல்லாமல் இருந்தால், பல ஆண்டுகள் உழைத்து 
உருவாக்கிய நிறுவனத்தின் வளர்ச்சி தேங்கிவிடும். 

டாடா நிறுவனம் எந்தத் த�ொழில் த�ொடங்கினாலும், 
‘ அ தன்  ல ா ப  நஷ்டக்  கணக்கு என்பது 
வாடிக்கையாளர்களிடம் பெறும் நம்பிக்கைதான்’ 
என்பதில் உறுதியாக இருக்கும். இதுதான் அந்த 
நிறுவனத்தின் உயிர்க்கொள்கை. அதற்கான பலன் 
அவர்களுக்குக் கிடைத்தது. ‘டாடா தயாரிப்பு எனில் 
நம்பிக்கையுடன் வாங்கலாம்’ என வாடிக்கையாளர்கள் 
தலைமுறை கடந்து நம்பினார்கள். இதெல்லாம் பெரிய 
நிறுவனங்களுக்கு மட்டும் என நினைக்க கூடாது. 
க�ொள்கையும், பண்பாடும்தான் ஒரு சிறிய நிறுவனத்தை 
பெரிய நிறுவனமாக வளர்க்கின்றன. ஒரு தனிநபரை 
சிறந்த செயல்திறன் க�ொண்டவராக மாற்றுகிறது.

ர ாம்ரா ஜ் காட்டன் நிறுவனம் இப்போது  
44-வது ஆண்டில் அடியெடுத்து வைக்கிறது. எங்கள் 
தயாரிப்புகளை வாங்குபவர்கள், ‘இங்கு ப�ொருள் தரமாக 
இருக்கும்’ என்று நம்பிக்கையுடன் வாங்குகிறார்கள். 
அதில் சமரசமே செய்வதில்லை என்பதே எங்களின் 
முதன்மைக் க�ொள்கை. வாடிக்கையாளர்கள் 
மனநிறைவையே நிறுவனத்தின் வளர்ச்சியாகவும், 
வெற்றியாகவும் கருதுகிற�ோம். ஒரு நிறுவனத்தின் 
பணியாளர்கள் வளர்ச்சியும், வாடிக்கையாளர்களின் 
மனநிறைவும் ஒன்றோட�ொன்று த�ொடர்புடையது 
என்பது என் 44 ஆண்டு கால அனுபவம். 
நெசவாளர்கள், பணியாளர்கள் மகிழ்ச்சிய�ோடு 
பணியாற்றினால், உற்பத்தியில் அது பிரதிபலித்து, 
வாடிக்கையாளர்கள் முகத்தில் புன்னகையாக 
மலரும். 

ராம்ராஜ் நிறுவனத்திற்கான பணியிட 
பண்பாட்டை, பணியாற்றும் அனைவரும் 
ஒருங்கிணைந்து வளர்த்தெடுத்தோம். தலைமையில் 

இருப்பவர்கள் முதல் கடைநிலை ஊழியர்கள் வரை 
ஒருங்கிணைந்து அதற்காக உழைக்கிற�ோம். ஒவ்வொரு 
நாளும் முழு ஈடுபாட்டு உணர்வுடன் பணியாற்றுகிற�ோம். 
அதற்காக நிறுவனத்தில் தினமும் கூட்டுப்பிரார்த்தனை 
உண்டு. வேலையைத் த�ொடங்கும் முன்பு, அனைத்து 
ஊழியர்களும் ஓரிடத்தில் ஒன்று கூடுவ�ோம். யார் 
முதலில் வருகிறார்கள�ோ அவர்கள் முன்வரிசையில் 
அமர்வார்கள். கூட்டு தியானத்தில் ஈடுபட்டு 
வாழ்த்துகளை பரிமாறி க�ொள்வோம். அதன்பிறகு 
வேலைக்குள் சென்றால், வேறு சிந்தனைகள் எதுவும் 
இன்றி வேலையில் தீவிர கவனம் செலுத்த முடியும். 
ஒவ்வொரு நாளும் பின்பற்றப்படும் இந்த வழிமுறை 
இப்போது ‘ராம்ராஜ் பணியிடப் பண்பாடு’ என்ற நிலைக்கு 
உயர்ந்திருக்கிறது. 

பணியாளர்களின் உடலும் மனமும் ஆர�ோக்கியமாக 
இருக்க வேண்டும் என்பதற்காக அருட்தந்தை 
வேதாத்திரி மகரிஷி அவர்களின் மனவளக்கலைப் 
பயிற்சிகளை நிறுவனத்தின் சார்பில் அளிக்கிற�ோம். 
நிறுவனத்தில் தலைமைப் ப�ொறுப்பில் இருப்பவர்கள், 
மற்றவர்களை முன்னேற்றப் பாதையில் அழைத்துச் செல்ல 
சிந்தித்து செயல்பட ப�ொறுப்பேற்றுக் க�ொள்கிறார்கள். 
இத்தகைய பணியிடப் பண்பாடு த�ொடர்வதால்தான் 
ராம்ராஜ் காட்டன் நிறுவனம், இன்று நாடு முழுவதும்  
வெண்மை சாம்ராஜ்ஜியத்தை உருவாக்க முடிந்தது. 

நாம் எந்த வேலையைச் செய்தாலும் அதை முழு 
ஈடுபாட்டுடன் செய்வதே நிலைத்த வெற்றியின் ரகசியம். 

இதை உணர்ந்தால் பணி செய்கிற இடத்தில் 
ஊக்கமும், உற்சாகமும் இயல்பாக இருக்கும். 
நிறைவாக உழைத்து மகிழ்வாக வாழ்வோம். 

குரு அருள்

வாழ்க வையகம்... வாழ்க வளமுடன்! 

கே.ஆர்.நாகராஜன் 
நிறுவனர் - ராம்ராஜ் காட்டன் 

இன்டர்வியூவுக்காக நகம் 
கடித்தபடி பதற்றத்துடன் 

க ா த்திரு ந்தா  ன்  அ ச � ோக்  . 
கல்  லூ ரி யி ல்  அ வ னு ட ன் 
படித்த நண்பர்களில் பலருக்கு 
கேம்பஸ் இன்டர்வியூவிலேயே 
வேலைவாய்ப்பு உறுதியாகிவிட்டது. 
அச�ோக் எவ்வளவ�ோ முயற்சி 
செய்தும் அவனுக்கு எந்த வாய்ப்பும் 
கிடைக்கவில்லை. கல்லூரிப் படிப்பு 
முடிந்து, தேர்வு முடிவுகள் வெளியான 
கடந்த வாரத்திலிருந்து வரிசையாக 
தினமும் இன்டர்வியூக்களுக்குப் 
ப�ோகிறான். ஒவ்வொரு இடத்திலும் 
ப�ோய் நம்பிக்கையுடன் நீண்ட 
நேரம் காத்திருந்து, கடைசியில் 
நிராகரிக்கப்படும்போது அவன் 
மனம் ந�ொறுங்கிவிடுகிறது.

ஏழெட்டு நிராகரிப்புகளுக்குப் 
பிறகு ஒரு சிறிய நிறுவனத்துக்கு 
வ ந்த  ப �ோ  து  அ வனு க் கு த் 
தன்னம்பிக்கை ம�ொத்தமாகக் 
காணாமல் ப�ோயிருந்தது. உள்ளே 
அழைத்து, ‘‘உங்களைப் பற்றிச் 
ச�ொல்லுங்கள்’ ’ என்று முதல் 
கேள்வி கேட்டப�ோதே அவனுக்குள், 
‘இங்கும் நிராகரிக்கப்பட்டால் என்ன 
ஆவது?’ என்ற கேள்வி மனதுக்குள் 
ஓடியது. அவனையும் அறியாமல் 
கண்கள் கலங்கின. அவனால் பேச 
முடியவில்லை.

இன்டர்வியூ செய்த நிர்வாகி 
அதை கவனித்தார். அவனுக்குக் 
குடிக்கத் தண்ணீர் க�ொடுத்தார். 
த�ோ  ளில்  கை  ப �ோ  ட ்டப  டி 
ஆதரவாகப் பேசினார். ‘‘அச�ோக், 
இ ப ்பவே    ச � ொல் லிடறே  ன் . 
இந்த வேலைக்கு எங்களுக்கு 
அனுபவசாலிகள்தான் தேவை. 
அதனால் உங்களை வேலைக்கு 
எடுக்க முடியாது. ஆனால் , 
என்னால ஒன்னு செய்ய முடியும். 
நீங்க பயிற்சியாளரா இங்கேயே 
சேருங்க. சம்பளம் கிடையாது, 
மாதா மாதம் ஊக்கத்தொகை 
தருவாங்க. பயிற்சிக் காலத்தில் 
நீங்க எப்படிக் கத்துக்கிட்டு வேலை 
செய்யறீங்கன்னு கவனிப்போம். 

பணியிடப் 
பண்பாடு 

என்றால் என்ன?

ஒரு வருஷத்துல உங்களுக்கு வேலை கிடைக்கலாம். ஒருவேளை இங்கே 
வேலை கிடைக்காமல் ப�ோனாலும், இந்தப் பயிற்சியை வைத்து எங்கே 
வேண்டுமானாலும் வேலைக்கு முயற்சி செய்யலாம்’’ என்றார்.

அச�ோக் அந்த நிமிடத்திலேயே அங்கு பயிற்சியாளராகச் சேர்ந்தான். தான் 
பயிற்சியில் இருக்கிற�ோம் என்பதையே மறந்து கடுமையாக உழைத்தான். 
எல்லா விஷயங்களையும் வேகமாகக் கற்றுக்கொண்டு அனுபவம் பெற்றான். 
அவனை நம்பி எந்த வேலையையும் க�ொடுக்கலாம் என்ற தகுதியை ஆறே 
மாதங்களில் அடைந்தான். நிர்வாகியே அவனைக் கூப்பிட்டு, ‘‘இவ்வளவு 
சீக்கிரம் நீங்கள் கற்றுக்கொள்வீர்கள் என்று எதிர்பார்க்கவில்லை’’ என்று 
ச�ொல்லி அவனை வேலைக்குச் சேர்த்துக்கொண்டார். 

பணியிடப் பண்பாடு (Workplace culture) ஆர�ோக்கியமாக இருக்கும் 
நிறுவனங்கள் இப்படித்தான் இருக்கும். மிகச் சிறப்பான பணியாளர்கள் 

அப்படிப்பட்ட நிறுவனங்களில் நீண்ட காலம் 
நிலைத்திருந்து பணி செய்வார்கள். தங்களின் 
கருத்துகள் மதித்துக் கேட்கப்படுகின்றன என்ற 
நம்பிக்கை அங்கே பணியாளர்களுக்கு இருக்கும். 
நிறுவனத்தின் வளர்ச்சிக்கான கருத்துகளை 
எல்லோருமே ச�ொல்கிறார்கள் என்ற நம்பிக்கை அங்கே 
நிறுவனத்துக்கும் இருக்கும். 

நிறைய சலுகைகள் தருவது, கேன்டீன் உள்ளிட்ட 
எல்லா வசதிகளையும் செய்து தருவது, அவ்வப்போது 
விழாக்கள் எடுப்பது ப�ோன்றவைதான் சிறந்த பணியிடப் 
பண்பாட்டின் அடையாளம் என்று நிறைய பேர் தவறாக 
நினைக்கிறார்கள். ஆனால், இதையெல்லாம் தாண்டிய 
சில விஷயங்களே தேவை.   

ந ம ்ப க த ்த ன் மை : நி ர்வாக    ம்  ஒ ரு 
முடிவெடுக்கும்போது அதில் இருக்கும் தவறுகளை 
சுட்டிக் காட்டுவதும், மேலதிகாரிகளிடம் எந்தக் 
கருத்தையும் ச�ொல்ல முடிவதும் நம்பகத்தன்மையின் 
அடைய ாளங்கள் .  இ ப ்ப டி ப ்ப ட ்ட  கருத்து 
வேறுபாடுகளைத் தாண்டி நம் உழைப்பை மட்டுமே 
வைத்து நம்மை மதிப்பிடுவார்கள் என்ற நம்பகத்தன்மை 
இருப்பதே சிறந்த பணியிடப் பண்பாடு. இப்படிப்பட்ட 
நிறுவனங்களில் இருந்து பணியாளர்கள் வெளியேற 
மாட்டார்கள். மனநிறைவுடன் வேலை செய்வார்கள். 
மற்றவர்களிடம் தங்கள் நிறுவனம் பற்றி பெருமையாகச் 
ச�ொல்வார்கள். நேரம், காலம் பார்க்காமல் உழைப்பார்கள். 

நியாயம்: சம்பளம் அதிகமாகத் தருகிறார்களா, 
அல்லது குறைவாகத் தருகிறார்களா என்பதைத் தாண்டி 
தான் எப்படி நடத்தப்படுகிற�ோம் என்பதைப் ப�ொறுத்தே 
பலரும் தங்கள் நிறுவனங்களை மதிப்பிடுகிறார்கள். 
உயர் அதிகாரிகள் தங்களுக்கு வேண்டியவர்களுக்கு 
மட்டும் சலுகைகள் தரும் இடங்களில் பணிச்சூழல் 
நன்றாக இருப்பதில்லை. தான் பாரபட்சம் இல்லாமல் 
நடத்தப்படுகிற�ோம் என்ற உணர்வு ஒவ்வொரு 
பணியாளருக்கும் ஏற்பட வேண்டும். அப்படிப்பட்ட 
நியாயத்தை எல்லோருமே எதிர்பார்க்கிறார்கள்.   

மரியாதை: பணம், செல்வாக்கு, பதவியை 
வைத்து மரியாதைகள் மாறுவதில்லை. எல்லா 
மனிதர்களும் மதிப்பிற்குரியவர்கள். ஒரு கடைநிலை 
ஊழியருக்குக்கூட தான் கண்ணியத்துடன் 
நடத்தப்படுகிற�ோம் என்ற உணர்வு ஏற்பட வேண்டும். 
அப்படிப்பட்ட மரியாதை கிடைத்தால், அந்த நிறுவனம் 
சிறப்பாக இருக்கும். உலகின் தலைசிறந்த 100 
நிறுவனங்களின் பணியாளர்களிடம் ஒரு சர்வே 
எடுக்கப்பட்டது. ‘எங்கள் கருத்தை நிறுவனம் மதித்துக் 
கேட்கிறது. எங்கள் பிரச்சனைகளைப் புரிந்துக�ொண்டு, 
அதற்கு ஏற்றபடி முடிவுகளை எடுக்கிறது. அதனால் 
நிறுவனத்தையும் நாங்கள் மதிக்கிற�ோம்’ என்று அதில் 
பலரும் ச�ொல்லியிருக்கிறார்கள்.    

பெருமை: தன் வேலையை ஒருவர் பெருமையாக 
நினைக்க வேண்டும். தான் வேலை பார்க்கும் துறை 
அல்லது குழுவையும் பெருமைக்குரியதாகக் கருத 
வேண்டும். தன் நிறுவனத்தையும் பெருமையான 
அடையாளமாக நினைக்க வேண்டும். ஓர் 
அலுவலகத்தின் சூழல்தான் இப்படிப்பட்ட பெருமையை 
ஒவ்வொரு பணியாளருக்கும் உருவாக்க முடியும். 
இப்படிப் பெருமையாகக் கருத ஆரம்பித்தால், அந்த 
அடையாளத்தைத் துறக்க யாரும் விரும்பமாட்டார்கள். 

உரிமை:  ஒரு நிறுவனத்தின் உரிமையாளர் 
எங்கோ ஒரு மூலையில் இருக்கலாம். அந்த நிறுவனம் 
பல இடங்களில் கிளைகள் விரித்துப் படர்ந்திருக்கலாம். 
ஆனால், ஒவ்வொரு பகுதியில் பணிபுரியும் 
ஒவ்வொரு பணியாளரும், ‘இது என் நிறுவனம்’ 
என்று உரிமை க�ொண்டாட வேண்டும். அப்படி ஒரு 
பிணைப்பு ஏற்பட்டுவிட்டால் ப�ோதும், ‘என் நிறுவனம் 
வளர்ச்சி அடைய வேண்டும்’ என்ற சிந்தனைதான் 
அவருக்குள் எப்போதும் இருக்கும். இப்படிப்பட்ட 
உணர்வை ஒவ்வொருவருக்கும் ஏற்படுத்துவதில்தான் 
நிறுவனத்தின் வெற்றி இருக்கிறது.  

மதிப்பு:  விரல்விட்டு எண்ணக்கூடிய சிலர் மட்டுமே 
வேலை பார்க்கும் ஒரு சிறிய வியாபார நிறுவனமாக 
இருந்தால்கூட, அதற்கு என்று ஒரு மதிப்பீடு இருக்க 
வேண்டும். ‘நம் நிறுவனத்தில் இப்படிப்பட்ட நல்ல 
விஷயங்களைச் செய்வோம், இதுப�ோன்ற தவறான 
விஷயங்களைச் செய்ய மாட்டோம்’ என்பது ப�ோல 
அறத்துடன் க�ொள்கைகள் வகுக்க வேண்டும். 
தரம், நேர்மை என்று த�ொழிலில் கடைப்பிடிக்கும் 
நிறுவனங்கள், தங்கள் பணியாளர்களிடமும் 
அதேப�ோன்ற மதிப்பீடுகளை உருவாக்குகின்றன. 
இப்படிப்பட்ட சூழலில் பணிபுரியும் அனைவருமே, 
தங்கள் வேலையைப் பெருமையாகவும் புனிதமாகவும் 
கருதுகின்றனர். நிறுவனம் நன்கு வளர வேண்டும் 
என்ற எண்ணத்துடன் அவர்கள் புதுமையாகவும் 
முழுமையாகவும் உழைக்கின்றனர்.                                 

பின்னால் இருப்பதைப் 
பார்க்கிற�ோமா?

ஒரு பிரபல நிறுவனத்தில் விற்பனைப் பிரதிநிதி வேலைக்கு 
இன்டர்வியூ நடைபெற்றது. நூற்றுக்கும் மேற்பட்டவர்கள் 
வந்திருந்தார்கள். இன்டர்வியூவுக்கு அழைக்கப்பட்டவர்களில் 
ஒருவர் மட்டும் வரவில்லை. அவர் சிறந்த தகுதிகளுடன் இருப்பதாக 
மேனேஜர் நினைத்தார். ‘‘அவர் ஏன் இன்டர்வியூவுக்கு வரவில்லை 
என்று ப�ோன் செய்து விசாரியுங்கள்’’ என்று தனக்குக் கீழே இருந்த 
அதிகாரிகளிடம் ச�ொன்னார். அவர்கள�ோ, ‘‘இவ்வளவு பெரிய 
நிறுவனத்துல கூப்பிட்டும் வரலைன்னா அவருக்கு எவ்வளவு திமிர் 
இருக்கணும்! இத்தனைக்கும் சாதாரண கம்பெனியில் வேலை 
செய்யறார். அவரைப் ப�ோய் நாம் ஏன் சார் ப�ோன் செய்து விசாரிக்க 
வேண்டும்?’’ என்றனர் அவர்கள். ஆனால், ‘‘காரணத்தைக் 
கேளுங்கள்’’ என்று மேனேஜர் கண்டிப்பாகச் ச�ொன்னார்.

விசாரித்தப�ோது, அந்த மனிதர் தன் மனைவிக்கு அன்று திடீரென 
உடல்நல பாதிப்பு ஏற்பட்டதால் அவசரமாக மருத்துவமனைக்குப் 
ப�ோயிருந்தார். மேனேஜர் அவரைத் தனியாக ஒருநாள் வரவழைத்து 
இன்டர்வியூ செய்து வேலை க�ொடுத்தார். ‘‘நாமாக காரணத்தைக் 
கற்பனை செய்துக�ொள்ளக்கூடாது. நான் இங்கே மேனேஜர். 
வீட்டுக்குப் ப�ோனா ஒரு மகனா, கணவனா, அப்பாவா, அண்ணனா 
எனக்குப் பல கடமைகள் இருக்கு. இன்டர்வியூவுக்கு விண்ணப்பிச்ச 
ஒருத்தரை வெறுமனே பெயரா பார்க்காதீங்க. அந்தப் பெயருக்குப் 
பின்னால இருக்கற மனிதரைப் பாருங்க. அவர் சூழலை நினைச்சுப் 
பாருங்க. அப்போதான் நாம சரியா நடப்போம்’’ என தன் குழுவுக்கு 
நிர்வாகப் பாடம் எடுத்தார் மேனேஜர்.

புதுமை பிறக்கிறதா? 
ஒரு நிறுவனத்தில் பணிபுரியும் எல்லோருக்கும் நிம்மதியான, 

பாதுகாப்பான சூழல் நிலவும்போது அங்கே புதுமையான 
சிந்தனைகள் த�ோன்றும் வாய்ப்பு 31 மடங்கு அதிகரிப்பதாக 
ஆய்வுகள் ச�ொல்கின்றன. புதுமையான விஷயங்களை 
எப்போதும் வரவேற்கும் நிறுவனங்களில் பணியாளர்களின் 
விசுவாசம், நம்பிக்கை, ஈடுபாடு எல்லாமே அதிகரிக்கிறது. 

ஒரு நிர்வாகி அலுவலகத்தில் தான் பங்கேற்கும் 
ஒவ்வொரு கூட்டத்திலும் ஒரு வாடிக்கையாளர் அனுபவத்தைப் 
பகிர்ந்துக�ொள்வார். தினசரி பயன்பாட்டுக்கான வீட்டு 
உபய�ோகப் ப�ொருட்களை நாடு முழுக்க விநிய�ோகிக்கும் 
நிறுவனம் அது. ஒவ்வொரு மழைக்காலத்திலும் ஒரு குறிப்பிட்ட 
நகரம் பாதிக்கப்படும். அங்கே ப�ொருட்கள் கிடைக்காமல் 
மக்கள் திண்டாடுவார்கள். அந்த ஆண்டு ஊழியர்கள் 
முன்கூட்டியே திட்டமிட்டு, அந்த நகரத்துக்கு மழைக்கு முன்பே 
நிறைய ப�ொருட்களை அனுப்பி வைத்தார்கள். அதனால் 
அங்கிருக்கும் கடைக்காரர்கள் தட்டுப்பாடு இல்லாமல் விற்க 
முடிந்தது. கடைக்காரர்கள் எல்லோரும் அந்த நிறுவனத்துக்கு 
நன்றி ச�ொன்னார்கள். இப்படிப்பட்ட அனுபவங்களை அவர் 
ச�ொல்லும்போது, அங்கு இன்னும் பல புதுமைகள் பிறக்கும்.

யாரிடம் கேட்கிறார்கள்?
ஒரு நிறுவனத்தின் கிடங்கு நகரத்துக்கு வெளியில் கட்டப்பட்டது. 

கிடங்கைக் கட்டிய எஞ்சினியர்கள் யாருமே, லாரிகள் வந்து 
ப�ொருட்களை இறக்கி ஏற்றுவதற்கான வசதிகள் குறித்து அக்கறை 
காட்டவில்லை. குறுகலான பாதையில் நுழைய முடியாமல் தூரத்திலேயே 
லாரிகள் நின்றுவிடும். தினமும் ஊழியர்கள் புலம்பியபடியே நீண்ட 
தூரம் நடந்துவந்து ப�ொருட்களை ஏற்றி இறக்குகிறார்கள். வேலையும் 
அதிகம், நிறுவனத்துக்கு செலவும் கூடுதல்.

இன்னொரு நிறுவனத்தில் கிடங்கு கட்டும்போது, அங்கே 
பணிபுரியும் ஊழியர்களிடம் ஆல�ோசனை கேட்டு எல்லாவற்றையும் 
வடிவமைத்தார்கள். அங்கே வரும் லாரிகளின் உயரத்துக்கு ஏற்றபடி 
கிடங்கைக் கட்டினார்கள். கிடங்கின் தரையிலிருந்து லாரிக்குள் 
நடந்தே ஊழியர்கள் வரலாம். இதனால் சரக்குகளை ஏற்றி இறக்கும் 
பணி சுலபமாக முடிந்துவிடுகிறது. 

ஒரு வேலையில் நடைமுறை அனுபவம் இருப்பவர்களின் ய�ோசனை 
எப்போதும் பயனுள்ளது.

சத்தம் வேண்டுமா... அமைதி வேண்டுமா?
சில நிர்வாகிகளுக்கு சத்தமான சூழலே பிடிக்காது. குண்டூசி விழுந்தால்கூட அந்த சத்தம் 

கேட்கும் அளவுக்கு அமைதி அவர்களுக்கு வேண்டும். சில நிர்வாகிகளுக்கு அமைதியான 
சூழல் அவஸ்தையைக் க�ொடுத்துவிடும். எப்போதும் பரபரப்பாக ஏதேனும் சத்தங்களும் 
உரையாடல்களும் அவர்களுக்குக் கேட்டுக்கொண்டே இருக்க வேண்டும். எது சரியான 
அணுகுமுறை?

சில வேலைகள் அமைதியான சூழலில் சிறப்பாக நடக்கும். அங்கே அமைதி நிலைத்திருப்பது 
நல்லது. ஓர் அலுவலகம் சத்தமாக இயங்கலாம். ஆனால், அங்கே என்ன மாதிரி சத்தங்கள் 
கேட்கிறது என்பது முக்கியம். வம்புப் பேச்சுகளும் கிசுகிசுக்களும் பேசப்படுவது ஆர�ோக்கியமானது 
அல்ல! ஒரு விற்பனைப் பிரதிநிதி தான் எப்படி கடினமான ஒரு வியாபார ஒப்பந்தத்தைப் பேசி 
முடித்தேன் என்று மற்றவர்களுக்கு சத்தமாக விவரிக்கலாம். அது ஓர் அனுபவப் பாடம். ஒரு 
குழுவே இரவு வெகுநேரம் வேலை பார்த்து பல ஊர்களுக்கான சரக்குகளை எப்படி குறித்த 
நேரத்தில் அனுப்பி வைத்தது என்பதை ஒரு நிர்வாகி விவரிக்கலாம். அவரது குழுவை மற்றவர்கள் 
பாராட்டலாம். இந்த சத்தங்களே மற்றவர்களுக்கு ஊக்க மருந்துகள். 

துடிப்பான தலைமை இருக்கிறதா?
ஒரு நிறுவனம�ோ, ஓர் அலுவலகம�ோ, நிறுவனத்தில் ஒரு சின்ன குழுவ�ோ, 

எல்லாவற்றுக்கும் ஒருவர் தலைமைப் ப�ொறுப்பில் இருப்பார். ஒரு குழுவுக்கு 
ஊக்கமும் உற்சாகமும் தந்து அதை சாதிக்கச் செய்யவும் தலைவரால் முடியும். 
குழுவில் எல்லோரையும் குழப்பம் அடையச் செய்து, எதையும் செய்யும் திறமை 
இல்லாதவர்களாக அவர்களை வீழ்த்தவும் அவரால் முடியும்.

தலைமைப் ப�ொறுப்பில் இருப்பவர்கள் எப்படிப்பட்டவர்கள் என்பதைப் 
ப�ொறுத்தே ஒரு நிறுவனத்தின் பணியிடப் பண்பாடு அமையும். அந்த நாற்காலியில் 
இருப்பவர்கள் பாரபட்சம் காட்டாமல் எல்லோரையும் ஒரே மாதிரி நடத்த வேண்டும். 
எந்த நேரத்திலும் அணுக முடிபவராக இருக்க வேண்டும். நிறுவனத்தின் இலக்கைப் 

புரிந்துக�ொண்டு, குழுவை வழிநடத்த வேண்டும். குழுவில் எல்லோரது 
ய�ோசனைகளையும் கேட்டு செயல்படுத்த வேண்டும். ஒவ்வொருவரின் 

திறமையையும் உணர்ந்து, பயன்படுத்திக்கொள்ள வேண்டும். 
குழுவினரின் சாதனைகளைப் பாராட்ட வேண்டும்.

ஆப்பிள் நிறுவனத்தில் ஸ்டீவ் ஜாப்ஸ் நிகழ்த்திய 
மாற்றங்களை அடுத்த கட்டத்துக்கு எடுத்துச் 

சென்றவர் டிம் குக். ஆப்பிள் நிறுவனத்தின் 
கம்ப்யூட்டர்களும் ஐப�ோன்களும் அவர் காலத்தில் 
இன்னும் புகழ்பெற்றன. சமீபத்தில் ஆப்பிள் நிறுவனத் 
தலைமைப் ப�ொறுப்பிலிருந்து விலகினார் டிம் குக். அடுத்த 
தலைமுறையின் கையில் நிறுவனத்தை ஒப்படைத்துவிட்டு 
செயல் தலைவர் ஆகியிருக்கிறார் அவர். ஆப்பிள் நிறுவன 
ஊழியர்களுக்கு அவர் எழுதியிருக்கும் கடைசிக் கடிதம், 
பணியிடப் பண்பாடு குறித்த ஓர் ஆவணம். சிறிய கடை 
முதல் பெரிய நிறுவனங்கள் வரை அதைப் பின்பற்றலாம்.

உலகின் மிக அதிக வருமானம் ஈட்டும் நிறுவனங்களில் 
ஒன்றாக இருக்கிறது ஆப்பிள். பல்லாயிரம் க�ோடிகள் 
முதலீடு, பெரும் உற்பத்தித் திறன், உலகம் முழுக்கப் 
ப�ொருட்களை விநிய�ோகிக்கும் வலைப்பின்னல், செயற்கை 
நுண்ணறிவு வரையிலான நவீன த�ொழில்நுட்பங்கள் 
ஆகிய எல்லாவற்றையும்விட, ‘நம் நிறுவனத்தில் நிலவும் 
பண்பாடுதான் நாம் முதலிடத்தில் இருப்பதற்குக் 
காரணம்’ என்கிறார் டிம் குக். த�ொழில்நுட்பங்களை யார் 
வேண்டுமானாலும் பிரதி எடுத்துவிடலாம். ஆனால், 
மிகச்சிறந்த பண்பாட்டை அப்படியே பின்பற்றுவது சிரமம். 

ஒரு நிறுவனத்தின் வழக்கமான அறிக்கைகள் 
எல்லாமே, கடந்த மூன்று மாதங்களின் வரவு-செலவு 
கணக்கை மட்டுமே ச�ொல்லும். அங்கு நிலவும் பணியிடப் 
பண்பாடு மட்டுமே, அடுத்த பத்தாண்டுகளில் அந்த 
நிறுவனம் எந்த இடத்துக்குச் செல்லப் ப�ோகிறது 
என்பதை உணர்த்தும். மற்ற எல்லா விஷயங்களிலும் 
வெற்றிக�ொள்வதற்கு அதுவே அடிப்படை. 

எல்லா த�ொழில்நுட்பங்களும் அவை சம்பாதித்துத் 
தரும் பணத்தின் அளவால் மட்டுமே மதிப்பிடப்படும் 
இன்றைய யுகத்தில், மனித மதிப்பீடுகள் மட்டுமே 
விலைமதிப்பில்லாத ச�ொத்துகளாக இருக்கின்றன. 
எல்லாவற்றையும் சிறந்த பண்பாட்டால் வெல்ல முடியும். 
வருமானம் மற்றும் திறமையை மட்டுமே வைத்து 
வெற்றியை மதிப்பிடக்கூடாது. எப்படிப்பட்ட பண்பாட்டின் 
அடிப்படையில் அவை உருவாகின என்றும் பார்க்க 
வேண்டும். அதுதான் நீண்ட காலம் நிலைத்திருக்கும் 
வெற்றியைத் தரும். ‘நாம் வரும்போது இருந்ததைவிட 
இந்த உலகத்தை மிகச் சிறந்ததாக மாற்றும் ப�ொறுப்பும் 
வாய்ப்பும் நமக்கு இருக்கிறது என்பதை நிறுவனத்தின் 
ஒவ்வொரு ஊழியரும் நம்புகிறார். இதைத்தான் நமது 
சிறந்த வெற்றியாகக் கருதுகிறேன்’ என்கிறார் டிம் குக். 

ஒரு நிறுவனத்துக்கு நீண்ட கால இலக்கு என 
ஒன்று இருக்கும். தினசரி செய்ய வேண்டிய வேலைகள் 
நிறைய இருக்கும். இந்த இரண்டுக்கும் இடைவெளி 
ஏற்படக்கூடாது. ‘நாம் யார், நமது நம்பிக்கைகள் 
என்னென்ன, நாம் இந்த வேலையின் மூலம் என்ன 
தாக்கத்தை ஏற்படுத்துகிற�ோம்’ என்பதை ஒவ்வொருவரும் 
உணர்ந்திருப்பது அவசியம்.

ஒரு தனிநபர் மிகச்சிறந்த திறமைசாலியாக  
இருக்கலாம். ஆனால், ஒரு குழுவுடன் இணையும்போதுதான் 
அவரால் சாதிக்க முடியும். ஒரு குழுவில் பலர் 
இருக்கிறார்கள். இதில் ஒருவரின் பலவீனத்தை 
இன்னொருவர் ஈடு செய்கிறார். விளையாட்டு முதல் 
த�ொழில் வரை எல்லாவற்றிலும் குழு முயற்சி சாதனை 
படைப்பதன் பின்னணி இதுதான். எவரது பங்களிப்பையும் 
மறக்கக்கூடாது என்பதுதான் வெற்றியின் ரகசியம்.            

வருமானத்தைத் 
தாண்டிய  

மதிப்பு!

சிறுநகரம் ஒன்றில் நர்சரி த�ோட்டம் நடத்திவந்தார் 
மகேஷ். அவரின் தாத்தா காலத்திலிருந்து 

மூன்று தலைமுறைகளாக அவர்கள் நடத்திவரும் 
பண்ணை அது. அக்கம்பக்க ஊர்களைச் சேர்ந்தவர்கள் 
செடிகளும் விதைகளும் உரங்களும் வாங்குவதற்கு 
அங்குதான் வருவார்கள். கிட்டத்தட்ட எல்லோரிடமுமே 
குடும்ப உறவு ப�ோலவே பழகுவார் மகேஷ். 

அவரின் பண்ணைக்கு முதன்முதலில் வரும் 
எவரும் ஆச்சர்யம் அடைவார்கள். ஏனெனில், மகேஷ் 
மட்டுமின்றி அங்கிருக்கும் ஊழியர்கள் அனைவரும் 
சிரித்த முகத்தோடு எல்லோரிடமும் பேசுவார்கள். 
க�ோபத்துடன் பேசும் வாடிக்கையாளரைக்கூட 
அவர்கள் சிரித்தபடியே அணுகுவார்கள். அவர்கள் 
அணிந்திருக்கும் நிறுவன டி-ஷர்ட்களில் நர்சரியின் 
பெயருடன் ‘நாங்கள் சிறப்பாக வியாபாரம் செய்கிற�ோம்’ 
என்று எழுதியிருக்கும். 

ஒருநாள் அந்த நர்சரிக்கு வந்த கல்லூரிப் 
பேராசிரியர் ஒருவர் அதைப் பார்த்துவிட்டு, 
‘‘உங்களுக்கு வியாபாரத்தில் அதிக லாபம் வருவதால் 
இப்படி எழுதியிருக்கிறீர்களா?’’ என்று கேட்டார். 
‘‘இல்லை சார், லாபத்தை எதிர்பார்த்து நான் இந்தத் 
த�ொழிலைச் செய்யவில்லை. மற்ற வியாபாரங்களைவிட 
எங்களுக்குக் குறைந்த லாபம்தான் கிடைக்கிறது. 
விவசாயிகளும் த�ோட்டம் வைப்பவர்களும் எங்கள் 
வழியாக இந்த பூமியை பசுமையாக்குகிறார்கள். 
அதுதான் எனக்குக் கிடைக்கும் பெரிய லாபம்’’ என்றார் 
மகேஷ்.

‘‘லாபம் பெரிதாக இல்லையென்றாலும், இந்த 
வியாபாரம்தான் உங்கள் குடும்பத்தைப் பணக்காரர்கள் 
ஆக்கியதா?’’ என்று மீண்டும் கேட்டார் பேராசிரியர். 
மகேஷ் அப்போதும் சிரித்து, ‘‘இந்தத் த�ொழிலைச் 
செய்வதற்கு முன்பு எப்படி இருந்தோம�ோ, அதே 
நிலையில்தான் இருக்கிற�ோம். வறட்சியான மாதங்களில் 
சரியாக வியாபாரம் இருக்காது. நஷ்டம்தான் மிஞ்சும். 

இந்த இடத்தில் நர்சரி நடத்துவதைவிட பெரிய ஷாப்பிங் 
காம்ப்ளக்ஸ் கட்டி கடைகளை வாடகைக்கு விட்டால் 
லட்சங்களில் சம்பாதிக்கலாம் என்று உறவினர்கள் 
பலர் எங்களிடம் ச�ொன்னதுண்டு’’ என்றார்.

‘‘அப்படியானால் உங்கள் வியாபாரத்தில் சிறப்பான 
விஷயம் என எதை நினைக்கிறீர்கள்?’’ என்று கேட்டார் 
பேராசிரியர். மகேஷ் சிரித்தபடி விளக்கினார்.       

‘‘ஒவ்வொரு நாளும் புதுப்புது மனிதர்களை 
சந்தித்துப் பேசும் மகிழ்ச்சியை இந்த வியாபாரம் 
எனக்குத் தருகிறது. கடினமான சூழல்கள் வந்தாலும், 
ஊழியர்களும் நானும் சிரித்து மகிழ்ந்து வேலை 
செய்கிற�ோம். சிக்கலான வாடிக்கையாளர்களையும் 
சமாளித்து அனுபவம் பெறுகிற�ோம். த�ோட்டம் ப�ோட 
வேண்டும் என்று ஆசையாக வரும் பலருக்கும் கற்றுத் 
தருகிற�ோம். ஒவ்வொரு செடியும் என்ன செய்தால் 
நன்றாக வளரும் என்று அனுபவத்தில் அறிந்துக�ொண்டு 
பலருக்கும் ச�ொல்கிற�ோம். 

அது மட்டுமில்லை, எவ்வளவு ம�ோசமான 
மனநிலையுடன் எங்கள் பண்ணைக்கு ஒருவர் 
வந்தாலும், மகிழ்ச்சியாக சிரித்துக்கொண்டே திரும்பிப் 
ப�ோவார். பலருடனும் மகிழ்ச்சியைப் பகிர்ந்துக�ொள்ளும் 
வாய்ப்பு எத்தனை பேருக்குக் கிடைக்கும்?! இப்படிப் 
பலவற்றை இந்த வியாபாரம்தான் எனக்குத் தருகிறது. 
அதனால்தான் நாங்கள் சிறப்பாக வியாபாரம் செய்வதாக 
நம்புகிற�ோம்’’ என்றார் மகேஷ்.                                

மகிழ்ச்சியாக 
வேலை 

செய்வோம்!

உங்களுக்குப் புதிதாகத் தெரியும் 
ஒரு விஷயத்தை ‘இது இப்படித்தான் 
இருக்கும்’ என நீங்களாகவே யூகம் 
செய்துக�ொள்ளாதீர்கள். தெளிவாகக் 
கேட்டுத் தெரிந்துக�ொள்ளுங்கள். 

உங்களைப் பற்றி முதலில் 
அனைவருக்கும் அறிமுகம் 
க�ொடுங்கள். இதற்கு முன்பு என்ன 
செய்தீர்கள், நீங்கள் யார் என்று 
ச�ொல்லுங்கள். இல்லாவிட்டால், 
வேறு யார�ோ உங்களைப் பற்றி 
தவறான அறிமுகம் க�ொடுக்க 
வாய்ப்பிருக்கிறது.

புன்னகையுடன் இருங்கள் . 
ம கிழ் ச் சிய ா க ப்  பே  சுங்கள் . 
உங்களைப் ப ா ர ்த்தால�ோ     , 
உங்களுடன் பேசினால�ோ, சக 
ஊழியர்களுக்கு உற்சாகம் ஏற்பட 
வேண்டும்.

அலுவலகத்துக்கு என்று சில உடை 
விதிகள் இருக்கலாம், சில மரபுகள் 
இருக்கலாம். அதையெல்லாம் 
மறக்காமல் கேட்டுப் பின்பற்றுங்கள்.

கூ ச்ச   சு ப ா வ த் து ட ன் 
கூட்டுக்குள் சுருங்கிவிடாதீர்கள். 
அலுவலகத்தில் மற்றவர்களுடன் 
வேலை விஷயங்களைத் 
தாண்டியும் உரையாடுங்கள்.

வ ே லை   ந ே ர த் து க் கு  
முன்பாக    வ ே  வ ரு வ தி ல் 
த ப் பி ல்லை .  த ா ம த ம ா க 
வந்து, ‘இவர் எப்போதுமே 
லேட்டாக வருவார் ’ என்ற 
தவறான அபிப்ராயம் ஏற்படக் 
காரணமாகிவிடாதீர்கள்.

சரியாக வேலை செய்யாதவர்கள், 
வ ம் பு  பே  சு பவ  ர ்க ள் , 
எல்லாவற்றையும் எதிர்ப்பவர்கள் 
என எல்லா இடங்களிலும் சிலர் 
இருப்பார்கள். அவர்களுடன் 
சேராதீர்கள்.

பதற்றமாகவ�ோ, படபடப்பாகவ�ோ 
வேலைகளைச் செய்யாதீர்கள். 
‘ இவர்   எல் லாவற்றையும் 
அவசரமாகச் செய்வார், அதனால் 
தப்பாகச் செய்துவிடுவார்’ என்று 
நினைப்பார்கள்.

விஷ
யங்க
ள்!வேலையில  

சேருமப�ோது  
மறககககூடாத20

வேலை சார்ந்து அனுபவசாலிகள் 
ச�ொல்வதைக் கேளுங்கள். ஒரு 
வேலையை எப்படி வேகமாகவும் 
திறமையாகவும் முடிக்கலாம் 
என்று அவர்கள் தெரிந்து 
வைத்திருப்பார்கள்.

அலுவலகத்தில் ஒன்றிரண்டு 
பேரிடமாவது வேலை உறவைத் 
தாண்டி நெருக்கமான நட்பு 
ஏற்படுத்திக்கொள்ளுங்கள். 
வேலை தரும் அழுத்தம் 
நீங்குவ த ற்கு  அவ ர ்கள் 
உதவுவார்கள்.

மற்றவ ர்களைவிட ந ான் 
தி ற மைச   ா லி  எ ன் று 
க ா ட் டி க்கொ  ள்வ த ற்காக    , 
உங்களுக்குத் தெரியாத ஒரு 
விஷயத்தை ‘தெரியும்’ என்று 
ச�ொல்லிவிடாதீர்கள். வீண் 
சங்கடத்தில் சிக்கிக்கொள்வீர்கள்.

பாராட்டு வாங்குவதற்காக, 
உங ்கள்  ச க் தி க் கு  மீறி 
வேலைகளை இழுத்துப் 
ப�ோ   ட் டு க்கொ   ண் டு 
செய்யாதீர்கள். எதையும் முடிக்க 
முடியாமல் திணறி கெட்ட பெயர் 
வாங்குவீர்கள்.

வேலை எப்படி நடக்கிறது என்று 
உன்னிப்பாகக் கவனியுங்கள். 
ஒரு பெரும் நதியில் சிறு 
ஓடைகள் வந்து இணைவது 
ப�ோல, இயல்பாக அந்த வேலை 
ஓட்டத்தில் கலந்துவிடுங்கள்.

ஒ வ ்வொ  ரு  ந ா ளி லு ம் 
‘இதுதான் இன்றைய நாளின் 
முதன்மையான வேலை’ என்று 
ஒன்று இருக்கும். அதற்கு 
முன்னுரிமை க�ொ டுத்து , 
முதலில் அதை முடிக்கப் 
பாருங்கள்.

ச�ோ   ர ்வா  ன  த�ோற்ற     த் தி ல் 
இருக்காதீர்கள், விரக்தியாகவும் 
எதிர்மறையாகவும் பேசாதீர்கள். 
உங்களின் வேலைத்திறனைத் 
த ாண் டி ,  அதை   நீ ங ்க ள் 
எப்படிச் செய்கிறீர்கள் என்பதும் 
கவனிக்கப்படும்.

உங்கள் வேலைக்கு என்று சில 
வரம்புகள் இருக்கும். அதைத் தாண்டி 
எந்த விஷயத்திலும் நீங்களாக 
நுழைந்து கருத்து ச�ொல்லாதீர்கள். 
ஒருவேளை உங்களிடம் கருத்து 
கேட்டால் ச�ொல்லுங்கள்.

நிறுவனத்தின் வளர்ச்சியில்தான் 
உ ங ்க ள்  வ ள ர் ச் சி யு ம் 
அடங்கியிருக்கிறது. அதில் அக்கறை 
காட்டுங்கள். அதற்காக உங்களிடம் 
ய�ோசனைகள்     இருந்தா   ல் 
தயங்காமல் ச�ொல்லுங்கள்.

எந்த நேரத்திலும் அணுகமுடிகிற 
அளவுக்கு இருங்கள். அவசர 
வேலையாகத் தேடும்போ து 
காணாமல் ப�ோய்விடாதீர்கள். 
‘இவரை நம்பி ப�ொறுப்புகள் 
க�ொடுக்க முடியாது’ என்ற நினைப்பு 
வரக்கூடாது.

இயல்பான பண்புகளுக்கு முரணான 
ப�ொய்த்தோற்றம் எதையும் ஆரம்ப 
நாட்களில் க�ொடுக்காதீர்கள். பிறகு 
உண்மை தெரியும்போது, ‘வந்த 
புதுசுல இருந்த மாதிரி இப்போ 
இல்லை, ஆளே மாறிட்டார்’ என்று 
கெட்ட பெயர் வாங்குவீர்கள்.

சாதாரண வேலைய�ோ, பெரிய 
வேலைய�ோ, எதிலும் நூறு சதவிகித 
உழைப்பைக் க�ொடுங்கள். ‘இவரை 
நம்பி ஒரு வேலையைக் க�ொடுத்தால், 
அதைச் சிறப்பாக முடித்து விடுவார்’ 
என்று ஆரம்பத்திலேயே பெயர் 
வாங்கிவிடுங்கள்.

வேலைக்கான நேர்முகத் தேர்வுக்கு வந்திருந்தார் 
சுபா. ஒரு நிறுவனத்தில் ஐந்து ஆண்டுகள் 

வேலை பார்த்துவிட்டு, குழந்தையைப் பராமரிப்பதற்காக 
வேலையைத் துறந்துவிட்டு ஆறு ஆண்டுகள் வீட்டிலேயே 
இருந்தவர் அவர். மகள் கடந்த இரண்டு ஆண்டுகளாகப் 
பள்ளிக்குச் சென்று பழகிவிட்டதால் மீண்டும் வேலையில் 
சேரும் முடிவுக்கு வந்து வேலை தேடுகிறார். இதுதான் 
முதல் நேர்முகத் தேர்வு.

சான்றிதழ் சரிபார்ப்பு மற்றும் முதல் சுற்று இன்டர்வியூ 
முடிந்து, தலைமை நிர்வாகி அழைத்து சுபாவிடம் கேள்விகள் 
கேட்டப�ோது வைப்ரேஷன் ம�ோடில் இருந்த சுபாவின் 
ப�ோன் அதிர்ந்தது. மகள் படிக்கும் பள்ளியிலிருந்து ப�ோன். 
எப்போதும் அவர்கள் கூப்பிட்டதில்லை. இப்போது ஏன் 
கூப்பிடுகிறார்கள்? என்ன பிரச்சனை? நினைக்கும்போதே 
சுபாவின் உடல் அதிர்ந்தது. என்றாலும் ப�ோனை 
அமைதிப்படுத்திவிட்டு தலைமை நிர்வாகியிடம் ‘‘சாரி’’ 
என்றார் சுபா. 

சுபாவின் முகத்தைப் பார்த்தே சூழலைப் புரிந்து 
க�ொண்ட நிர்வாகி, ‘‘முக்கியமான அழைப்பு என்றால் 
எடுத்துப் பேசுங்கள்’ ’ என்றார் . சுபா ப�ோனை 
எடுத்துப் பேசினார். மகள் திடீரென வாந்தி எடுத்து 
மயங்கிவிட்டதாகவும், பள்ளிக்கு அருகில் இருக்கும் 
மருத்துவமனைக்குக் கூட்டிப் ப�ோயிருப்பதாகவும் 
பள்ளியில் ச�ொல்ல, சுபா அழுதுவிட்டார்.

‘என்ன ஆனது’ என்று விசாரித்து அறிந்த 
நிர்வாகி, ‘‘இன்டர்வியூவை அப்புறம் பார்த்துக்கலாம். 
உடனே கிளம்புங்க’’ என்று அக்கறையாகச் ச�ொல்லி, 
அலுவலக வாகனத்தில் சுபாவை அனுப்பி வைத்தார். 
நல்லவேளையாக குழந்தைக்குப் பெரிய பிரச்சனை  எதுவும் 
இல்லை. மறுநாளே சுபா மீண்டும் வந்தார். ‘முக்கியமான 
இன்டர்வியூவிலேயே குழந்தைக்குப் பிரச்சனை என்று 
பாதியில் ஓடிய நம்மை இந்த நிறுவனம் நம்புமா?’ என்று 
சுபாவுக்கு சந்தேகம் எழுந்தது. 

ஆனாலும் சுபாவுக்கு வேலை கிடைத்தது. அந்த 
நிறுவனத்தில் முக்கியமான புது செயல்திட்டத்தைத் 
தலைமையேற்று வழிநடத்தும் ப�ொறுப்பும் கிடைத்தது. 
அதை எதிர்பார்த்ததைவிட முன்னதாகவே சிறப்பாக 
முடித்த சுபா, ‘‘என்னை நம்பியதற்கு நன்றி’’ என 
நிர்வாகியிடம் ச�ொன்னார். இன்டர்வியூ நாளில் தனக்கு 
எழுந்த சந்தேகத்தையும் ச�ொன்னார். ‘‘உங்கள் திறமைக்குக் 
கிடைத்த வாய்ப்பு இது. ஒருவரின் வேலையைத் தாண்டி 
அவரின் குடும்பத்திலும் அக்கறை காட்டுவதுதான் நம் 
நிறுவனத்தின் பண்பாடு’’ என்றார் நிர்வாகி. 

வேலை, த�ொழில் அல்லது வியாபாரம் என்று பணிகளைச் 
செய்யும் ஒவ்வொருவரும் தங்கள் நாளின் பெரும்பாலான 
நேரத்தை அந்த இடத்தில் செலவிடுகிறார்கள். அந்த 
இடத்தில் நிலவும் சூழல்தான் அவர்களின் குணங்களில் 
பெரிய தாக்கத்தை ஏற்படுத்துகிறது. அங்கு நிலவும் 

பணியிடத்தில் 
பண்பாடு 

ப�ோற்றுவ�ோம்!

வெண்மை
அக்டோபர் 2026

நடைமுறைகள், நம்பிக்கைகள், காலம் காலமாக அங்கே பின்பற்றப்படும் 
பழக்கங்கள், அங்கு பணிபுரியும் மனிதர்களின் இயல்புகள் என்று எல்லாம் 
சேர்ந்துதான் ஒரு பணியிடத்தின் பண்பாட்டைத் தீர்மானிக்கிறது. 
தலைமை நிர்வாகி முதல் கடைநிலை ஊழியர் வரை ஒவ்வொருவரும் 
பேசும் பேச்சுகளும் எடுக்கும் முடிவுகளும் அந்தப் பண்பாட்டை 
செதுக்குகின்றன.

ஒரு பணியிடத்தில் நிலவும் பண்பாடு, அங்கே பணிபுரியும் 
ஒவ்வொருவரிடமும் நேர்மறையான தாக்கத்தை ஏற்படுத்த வேண்டும். 
அது நிறைய நல்ல பலன்களை அளிக்கும். அவை:

 நேர்மறையான பணியிடப் பண்பாடு நிலவும் நிறுவனங்களில் 
பணியாளர்கள் அனைவரும் மதிப்பும் மரியாதையும் கனிவுமாக 
நடத்தப்படுவார்கள். அது அவர்களை ஆர�ோக்கியமாக வைத்திருக்கும். 
அங்கு பணியாளர்களின் உடலும் மனமும் உற்சாகமாக இருக்கும். 
அவர்களுக்கு உடல்நலக் க�ோளாறுகள் அதிகம் வருவதில்லை என்று 
ஆய்வுகள் ச�ொல்கின்றன. அப்படியே உடல்நல பாதிப்புகள் ஏற்பட்டாலும், 
அவற்றிலிருந்து அவர்கள் சீக்கிரமே மீண்டுவிடுகிறார்கள். அவர்களுக்கு 
மன அழுத்தம் ஏற்படும் வாய்ப்புகள் குறைவு. அங்கு எல்லோரும் 
உற்சாகமும் திறமையும் காட்டி வேலை பார்க்கிறார்கள்.     

 ஒவ்வொருவரின் தனிப்பட்ட நலனிலும் நிறுவனம் அக்கறை 
காட்டுகிறது என்றால், அங்கே நேர்மறையான பணியிடப் பண்பாடு 
நிலவுகிறது என்று அர்த்தம். அப்படிப்பட்ட இடங்களில் பணியாளர்கள், 
தங்களை வெறுமனே சம்பளத்துக்கு வேலை பார்ப்பவர்களாக நினைக்க 
மாட்டார்கள். நிறுவனத்தைத் தங்களின் குடும்பம் ப�ோலக் கருதுவார்கள். 
‘இது மட்டும்தான் என் வேலை’ என்று எல்லைகள் வகுத்துக்கொள்ளாமல், 
எல்லா வேலைகளையும் இழுத்துப் ப�ோட்டுக்கொண்டு செய்வார்கள். 
நிறுவனத்தின் முன்னேற்றத்தில் அக்கறை காட்டுவார்கள். நிறுவனம் 
வளரும்போது தாங்களும் வளர முடியும் என்று நம்புவார்கள்.  

 ஒரு பணியாளருக்கு ஏத�ோ ஓர் எதிர்பாராத பிரச்சனை 
ஏற்படுகிறது. அந்த பாதிப்பிலிருந்து அவர் மீண்டு வருவதற்கு சக 
பணியாளர்களும் அவரது மேலதிகாரியும் உதவுகிறார்கள். இப்படி 
ஒரு நிறுவனம் தன் ஊழியர்களின் தனிப்பட்ட நலன்களில் கனிவுடன் 
கவனம் செலுத்தும்போது, அந்த ஊழியர்கள் பலரும் விசுவாசத்துடன் 
நிறுவனத்துக்காக உழைக்கிறார்கள். தாங்களாகவே ப�ொறுப்புகளை 
எடுத்துக்கொள்கிறார்கள். நிறுவனத்துக்காக தியாகங்களைச் செய்யவும் 
தயாராகிறார்கள். மேற்பார்வை செய்யும் ப�ொறுப்பில் இருப்பவர்கள் கனிவு 
காட்டி நடந்துக�ொள்ளும்போது, பணியாளர்கள் முரண்டு பிடிப்பத�ோ, 
எதிர்ப்பு தெரிவிப்பத�ோ இயல்பாகக் குறைந்துவிடுகிறது. 

 ஒரு நிறுவனம் தன் பணியாளர்மீது அளவுக்கு அதிகமாக நம்பிக்கை 
வைக்கும்போது, அவர் ‘தான் உண்டு, தன் வேலை உண்டு’ என்று 
இயந்திரம் ப�ோல வேலை பார்க்க மாட்டார். நிறுவனத்தின் வளர்ச்சிக்காக 
புதுப்புது முயற்சிகளைச் செய்து பார்ப்பார். ‘பணியாளர்களின் திறமையில் 
ஒரு நிறுவனம் நம்பிக்கை வைத்து அவர்களின் நலனில் அக்கறை 
காட்ட வேண்டும். அப்படிப்பட்ட நிறுவனங்களில் ஊழியர்கள் 106% 
அதிக சக்தியுடன் வேலை பார்க்கிறார்கள். நிறுவனத்தின் உற்பத்தி 
ஒன்றரை மடங்கு வரை அதிகரிக்கிறது. ஊழியர்கள் களைப்பாகவே 
உணர்வதில்லை. எந்த வேலையையும் ஆர்வத்துடன் செய்யும் தன்மை 
76% அதிகரிக்கிறது’ என்று ஓர் ஆய்வு தெரிவிக்கிறது.                      

நேர்மறை மாற்றம் நிகழட்டும்!
ஒரு நிறுவனத்தில் எப்படிப்பட்ட பணியிடப் பண்பாடு 

இருந்தால் அங்கே நேர்மறையான மாற்றங்கள் 
நடைபெறும்? இதற்கு ஆறு விஷயங்களைச் 
ச�ொல்கிறார்கள்.

	 ஒவ்வொருவரும் சக பணியாளர்களை நண்பர்களாக 
நினைத்து அக்கறை காட்ட வேண்டும்.

	தேவை யான நேரங்களில் அவர்களிடம் கனிவும் 
கருணையும் காட்ட வேண்டும்.

	 தவறுகளை மன்னிக்க வேண்டும். யார் மீதும் பழி 
ப�ோடக்கூடாது.

	 ஒருவர் செய்யும் பணி, இன்னொருவருக்கு ஊக்கம் 
தர வேண்டும்.

	 ஒவ்வொருவரை மதித்து நன்றியுடன் நடத்த 
வேண்டும்.

	செய்    யு ம்  வேலையை       வ ா ழ ்க்கைக்  கு 
அர்த்தமுள்ளதாகக் கருத வேண்டும்.

காதுக�ொடுத்துக் 
கேளுங்கள்!

அமெரிக்காவின் டெட்ராய்ட் நகரம், ‘ம�ோட்டார் 
நகரம்’ என்று அழைக்கப்படுகிறது. ஜெனரல் 
ம�ோட்டார்ஸ், ஃப�ோர்டு ப�ோன்ற நிறுவனங்கள் 
அங்குதான் கார் உற்பத்தியைத் த�ொடங்கின. 
இப்படி அமெரிக்காவின் பெருமைக்குரிய 
அடையாளமாக இருந்த டெட்ராய்ட் நகரம், 
க ால ப ்போக்  கில் தனது பெருமையை 
இழந்துவிட்டது.    

இ த ற்கு  மூன்று  க ா ரணங்களைச்  
ச�ொல்வார்கள். அமெரிக்காவில் ஒரு வீட்டில் 
இருக்கும் எல்லோருக்குமே தனித்தனி கார் 
தேவைப்படும். எனவே, செலவைக் குறைப்பதற்காக 
எரிப�ொருள் சிக்கனத்துக்கு ஏற்ற சிறிய கார்களை 
நிறைய பேர் விரும்பினார்கள். டெட்ராய்டில்  
இருந்த கார் நிறுவனங்கள�ோ, மக்களின் 
விருப்பத்தைக் கேட்கவில்லை. பெரிய, ஆடம்பரக் 
கார்களையே உற்பத்தி செய்து தள்ளின.   

இரண்டாவது காரணம், ஜப்பான். அந்த நாட்டு 
கார் நிறுவனங்கள் புதிய த�ொழில்நுட்பங்களைப் 
பயன்படுத்தி சிறிய ரக கார்களை உற்பத்தி செய்தன. 
நவீன வடிவமைப்புடன் இருந்த அந்தக் கார்களை 
அமெரிக்க மக்கள் விரும்பி வாங்கினார்கள். 
ஆனால், அமெரிக்க நிறுவனங்கள�ோ தங்களின் 
பழைய நடைமுறைகளையே பின்பற்றின.

மூன்றாவது காரணம், மாறிவரும் சூழல் 
பற்றி நிறுவன ஊழியர்கள் ச�ொல்லும் எதையும் 
காதுக�ொடுத்துக் கேட்கவில்லை. எந்த ஒரு 
விஷயத்திலும் உடனடி முடிவுகள் எடுக்கவில்லை. 
கமிட்டிகள் அமைத்து, மீட்டிங்குகள் நடத்தி 
எல்லாவற்றையும் தள்ளிப் ப�ோட்டபடி இருந்தனர். 

நிறுவனங்கள் ,  தனிநபர்கள் என்று 
எல்லோரிடமும் இருக்கும் மிகப்பெரிய பிரச்சனை 
இது. ஒரு வெற்றியை அடைந்தபிறகு, ‘நமக்கு 
இனி எப்போதும் வெற்றிதான்’ என நம்புவார்கள். 
ப�ோட்டியாளர்களை அலட்சியம் செய்வார்கள். 
மாற்றங்களை கவனிக்கவே மாட்டார்கள். 
தாங்கள் செய்வதே சரி என்று நினைப்பார்கள். 
‘சரியான பாதையில் ப�ோகிற�ோமா’ என்று 
அவ்வப்போது கவனிக்கும் பண்பாடு 
ஒவ்வொரு நிறுவனத்துக்கும் அவசியம்.

நிராகரிக்கக் காரணம் 
இருந்தது!

ஒரு நிறுவனத்தின் கம்ப்யூட்டர் பிரிவு 
தலைமைப் ப�ொறுப்புக்கு விண்ணப்பம் செய்த 
பெண், தன்னை இன்டர்வியூ செய்தப�ோது 
தெளிவாக ஓர் உண்மையைச் ச�ொல்லிவிட்டார். 
‘‘நான் கர்ப்பமாக இருக்கிறேன். இன்னும் 
நான்கைந்து மாதங்கள் கழித்து பிரசவத்துக்காக 
விடுப்பு எடுப்பேன். எனக்கு மூன்று மாதங்களாவது 
பிரசவ விடுப்பு தேவைப்படும்’’ என்று ச�ொன்னார்.

ஒரு தலைமைப்பொறுப்புக்கு வருபவருக்கு, 
வேலையில் சேர்ந்ததுமே பிரசவ விடுப்பு 
எப்படித் தருவது என்று நிர்வாகிகளுக்குக் 
குழப்பம். நீண்ட நேரம் ஆல�ோசனை செய்தனர். 
அவரை நிராகரிக்க எல்லோருக்கும் இந்தக் 
காரணமே ப�ோதுமானதாக இருந்தது. ஆனால், 
‘‘இன்டர்வியூவுக்கு வந்தவர்களில் அவர்தான் 
மிகுந்த திறமைசாலி. அவரை விட்டுவிட 
வேண்டாம்’’ என்று மூத்த நிர்வாகி ஒருவர் 
ஆல�ோசனை ச�ொன்னார். அதனால் அவரை 
வேலையில் சேர்த்துக்கொண்டனர். 

அந்தப் பெண் வேலையில் சேர்ந்த சில 
வாரங்களிலேயே தன் பிரிவில் தலைகீழ் 
மாற்றங்களை நிகழ்த்தினார். தான் வீட்டில் 
இருந்தபடியே எல்லாவற்றையும் கவனிக்கும் 
சூழலையும் உருவாக்கினார். பிரசவத்துக்காக 
விடுப்பு எடுத்த நேரத்திலும், அவர் ப�ோனில் 
உத்தரவுகள் பிறப்பித்தே தன் துறையை 
இயங்கவைத்தார். சிறந்த பணியிடப் பண்பாட்டை 
உருவாக்கினால் எல்லாம் சாத்தியம் என்பதை 
நிர்வாகிகள் உணர்ந்தனர்.

எங்கே பேசுவது நல்லது?
‘இன்று மாலைக்குள் இந்த வேலையை 

முடித்துவிட வேண்டும்’ என்று மேலதிகாரி 
ச�ொல்கிறார். அதை முடிப்பது சாத்தியமே இல்லை 
என்றால், நேரடியாக அவரிடமே ச�ொல்வதுதான் 
நல்லது. ‘‘இந்த ஆள் நமக்கு டைமே க�ொடுக்காம 
வேலையை முடிக்கச் ச�ொல்கிறார்’ ’ என்று 
யாரிடமாவது புலம்பினால், அதைக் கேட்கும் நபர் 
தன் பங்குக்குக் கூடுதலாக சில வார்த்தைகளைச் 
சேர்த்து அந்த மேலதிகாரியிடம் ச�ொல்லக்கூடும். 
அது தேவையற்ற முரண்பாடுகளை ஏற்படுத்தும். 
‘ ‘கூடுதல் நேரம் க�ொடுத்தால் வேலை 
சிறப்பாக முடியும்’’ என நேரடியாகச் ச�ொல்வது 
இந்தப் பிரச்சனைகளைத் தவிர்க்கும். இப்படி 
ச�ொல்லக்கூடிய சூழல் ஒரு நிறுவனத்தில் இருப்பது 
இன்னும் சிறப்பு.     

மதிப்பை உணர வேண்டும்!
நம் கைக்குள் அடங்கும் செல்போனில் நூற்றுக்கும் 

மேற்பட்ட பாகங்கள் இருக்கின்றன. ஒவ்வொரு 
பாகத்தையும் தனித்தனியாக சிலர் உற்பத்தி 
செய்கிறார்கள். இன்னும் சிலர் அவற்றை இணைத்து 
செல்போனை முழுமை ஆக்குகிறார்கள். பாகங்களைச் 
செய்யும் ஒவ்வொருவருக்கும் அந்த பாகம் பற்றி 
மட்டுமே தெரியும். மற்ற பாகங்கள் பற்றிய�ோ, ஒரு 
முழுமை பெற்ற செல்போன் பற்றிய�ோ அவர்கள் 
அறிவதில்லை. ஆனால் ஒவ்வொரு ஊழியருக்கும், 
‘ஒரு செல்போனில் நீங்கள் செய்யும் இந்த பாகம் 
மிக முக்கியமானது. இது இல்லாமல் செல்போன் 
இயங்காது’ என்பதை உணர்த்தினால், அவர்கள் 
மிகவும் ஈடுபாட்டுடன் வேலை பார்ப்பார்கள். தாங்கள் 
செய்வதை வெறும் ஒரு பாகமாகக் கருதாமல், 
செல்போனை இயங்கச் செய்யும் மிக முக்கியமான 
பகுதியாகப் பார்ப்பார்கள். சிறந்த பணியிடப் பண்பாடு 
இருக்கும் ஒரு நிறுவனத்தில், இப்படி ஒரு பணியின் 

முழுமையான மதிப்பை உணர்த்துவார்கள். 

அப்போது அப்போது 
ச�ொல்லக்கூடாது!ச�ொல்லக்கூடாது!

கம்ப்யூட்டர் நிறுவனம் ஒன்றில் புதிதாக 
வேலைக்குச் சேர்ந்திருந்தான் மகேஷ். அவனை 

மேனேஜர் தன் அறைக்கு திடீரென கூப்பிட்டு 
ம�ோசமான வார்த்தைகளால் திட்ட ஆரம்பித்தார். 

பிரச்சனை இதுதான். ஒரு த�ொழிற்சாலைக்கு 
அவர்கள் நிறுவனம் இணையதளத்தை உருவாக்கித் 
தருகிறது. முக்கியமான கட்டத்தில் இருக்கும் 
அதன் புர�ோகிராமில் ஏத�ோ தப்பு நடந்துவிட்டது. 
‘‘இதைக்கூட சரியாகச் செய்யத் தெரியாதா?’’ 
என்று அந்த த�ொழிற்சாலையிலிருந்து க�ோபமாகக் 
கேட்டுவிட்டார்கள். மேனேஜர் அதனால் கடுப்பாகி, 
அந்த புர�ோகிராமை உருவாக்கிய டீமில் இருந்த 
மகேஷைக் கூப்பிட்டுத் திட்டினார். 

தன்  டீமில் இருந்த சீனியர் ஒருவர் ச�ொன்னபடியே 
அந்த புர�ோகிராமைச் செய்திருந்தான் மகேஷ். 
அதனால்தான் அது தப்பாகி இருக்கிறது. மகேஷ் 
எந்தத் தவறும் செய்யவில்லை. 

இப்போது மகேஷ் முன்பாக மூன்று வாய்ப்புகள் 
இருந்தன. ஒன்று, ‘என் சீனியர் ச�ொன்னதை 
அப்படியே செய்தேன். தவறு என்னுடையது 
இல்லை’ என்று உண்மையைச் ச�ொல்வது. அதைச் 
ச�ொன்னால், அவனுக்கும் அவர் சீனியருக்கும் உறவு 
பாதிக்கப்படும். 

இரண்டாவது, ‘என் சீனியர் செய்த தவறுக்கு 
என்னை ஏன் திட்டுகிறீர்கள்? இப்படியெல்லாம் 
என்னைத் திட்டுவதற்கு உங்களுக்கு எந்த உரிமையும் 
இல்லை’ என்று மேனேஜரிடம் பதிலுக்குக் கத்துவது. 
இப்படிச் செய்தால் சீனியருடன் இருக்கும் உறவும் 
பாதிக்கப்படும். மேனேஜரின் க�ோபத்துக்கும் ஆளாக 
நேரிடும்.

மூன்றாவது, ‘இது என் தவறுதான். நான் முழுப் 
ப�ொறுப்பு ஏற்கிறேன்’ என்று வேறு வழியில்லாமல் 
ஒப்புக்கொள்வது. இதைச் செய்தால், நிறுவனம் 

அவன் திறமையை எல்லா நேரங்களிலும் சந்தேகப்பட 
ஆரம்பித்துவிடும். 

மகேஷ் இந்த மூன்றையுமே செய்யவில்லை. மாறாக, 
எந்த பதிலும் ச�ொல்லாமல் அமைதியாக நின்றிருந்தான். 
மேனேஜர் க�ோபம் அடங்கும் வரை திட்டினார். ‘‘சாரி 
சார், இனிமேல் இப்படி நடக்காம பார்த்துக்கிறேன்’’ 
என்று மட்டும் ச�ொல்லிவிட்டு மகேஷ் திரும்பிவந்தான்.  

அவனைத் திட்டியதில் குற்ற உணர்வு ஏற்பட்டதால், 
மதியம் சாப்பிட்ட பிறகு திரும்பவும் அவனை அழைத்தார் 
மேனேஜர். ‘‘அது முக்கியமான புராஜெக்ட். அதுல 
தப்பு நடந்ததால க�ோபம் வந்திடுச்சு. அதனால்தான் 
திட்டினேன்’’ என்றார். என்ன நடந்தது என்பதை மகேஷ் 
அப்போதுதான் ச�ொன்னான்.

‘‘இதை ஏன் என்னிடம் முன்பே ச�ொல்லவில்லை?’’ 
என்றார் மேனேஜர். ‘‘அப்போது நீங்கள் க�ோபத்தில் 
இருந்தீர்கள். நான் என்ன ச�ொன்னாலும், உங்கள�ோடு 
வாக்குவாதம் செய்வதாகப் பார்க்கப்படும். பழியை 
சீனியர்மீது ப�ோட்டால், அவருக்கும் எனக்கும் உறவு 
சரியாக இருக்காது. அது நிறுவனத்தை பாதிக்கும். 
இன்னொரு விஷயம், ச�ொன்னது அவராக இருந்தாலும் 
நானும் கவனமாக இருந்திருக்க வேண்டும் அல்லவா?’’ 
என்றான். 

‘‘ஒருவேளை இப்போது உன்னைக் கூப்பிடாமல் 
இருந்திருந்தால் ,  எனக்கு இந்த விஷயமே 
தெரிந்திருக்காதே?’’ என்று மேனேஜர் மீண்டும் கேட்க, 
‘‘இல்லை சார், நீங்கள் கூப்பிடாமல் இருந்தாலும் 
நானே வந்து ச�ொல்லியிருப்பேன். உங்கள் க�ோபம் 
அடங்குவதற்காகக் காத்திருந்தேன்’’ என்றான். அவன் 
பக்குவத்தை நினைத்து வியந்தார் மேனேஜர்.

க�ோபத்தில் இருக்கும் ஒருவரிடம் வாதம் 
செய்யாதீர்கள். நீங்கள் ச�ொல்லும் உண்மைகள்கூட 
அவர்களின் காதுக்குப் ப�ோகாது. நிதானம் வந்த பிறகு 
உரையாடுங்கள்.                                                      

